
 

Выртмара 

 

Каҫкӳлӗм утсене илсе тухсан 

Вӑр-вар кӑна ларсассӑн утланса, 

Вӗҫетпӗр аякри ҫаран ҫине –  

Ҫӑлтӑрсемпе шӑп курӑк тӗнчине. 

 

Юмахӑн симӗс хӳрине тытсан 

Вӑхӑт иртет пӗр сассӑр шӑвӑнса. 

Хальхи те халапри пек туйӑнать, –  

Ҫӗн уйӑх кукӑр карчӑкӑн шӑвать. 

Хулен юрлать ҫӑлкуҫӗ лапамра, 

Тӑнлать ӑна анаслакан тавра. 

 

Ҫӑмха куса тарайнӑн аннерен, 

Ҫӑлтӑр ӳкет хӑш чух сӗм тӳперен. 

Сыпатӑп ҫӑл шывне хӑра-хӑрах: 

Туяп ӗҫсе ярассӑн ҫӑлтӑра… 

